
 Bernard lauentador.
 PEls dous chanç quel rosi
 gnol fai. Lanoit can me
 soi adormitç. Reueilg de ioi

 totç es baiç. Damor pensius
 econsiranç. Caisso es mos mi
 eillers mestiers. Que tos te(m)ps
 ai ioi uolontiers. Et ab ioi co
 mensa mos chanç.
  

 QUi isa bia lo ioi queu ai. Que
 iois fos ueçuç ne auçiç. Totç
 autre iois fora petiç. Ues q(ue)u
 tenc quel meus iois es grans.
 Tal sifai coindes eparliers.
 Que cuida esser rir esobri
 ers. Defina mor queu nai dos
 tanç.
  

 DOmna uostre son eserai. De
 uostre seruiçi(s) garnitç. Uost
 rom soi iuratç epleuitç. Euo
 stres mera des abanç. Euos
 est lo mieu iois primers. Esi
 sere uos lodereirs. Tan con
 lauida mer duranç.
  

 CAnt eu remir so(s) cors gai. Con
 es benfaiç atotç chausitç. Sa
 cor teçia esos belç ditç. Iamos
 lauçars non mer auantç. Co
 bs miauria usanç entiers. S
 in uolieser uer tadiers. Tant
 es corteçe ben estanç.

 CIl que cuidon queu siagai.
 Non sabon ges con les peritç.
 Es delei priuatç et aiçitç. Si
 tot locors senes loingnatç.
 Sapçaç lo meillers messagi
 ers. Cai delei es mos consiri
 ers. Quem recorda sos bels
 semblanç.
  

 NOn sai com mais uos uerai. M
 as uauc miraç emarriç. Per
 uos mesoi delei partiç. Eorec
 uos que nom sia danç. Que
 us serai en cort preçentiers.
 Entre domnas ecaualiers.
 Francx edous et humelianç.
  

 UGuet mos cortes
 messagiers. Chantatç mach
 an son uolontiers. Alareina
 delç romanç.

